
 

Aðalfundur Rósaklúbbs Garðyrkjufélags Íslands 
Miðvikudaginn 28. febrúar, 2018 kl. 19:30 

Fundargerð  

 

Aðalfundur Rósaklúbbsins 28.02.2018 

Vilhjálmur Lúðvíksson setti fundinn. Eggert Aðalsteinsson var kjörinn fundarstjóri og Hulda 
Guðmundsdóttir fundarritari. Eggert tók við fundarstjórninni, staðfesti lögmæti fundarins og gekk til 
dagskrár.  

Skýrsla stjórnar 

Vilhjálmur fékk orðið og byrjaði á að minnast Kristleifs GuðbjörnssonarEinarssonar, góðs félaga úr 
Rósaklúbbnum, sem féll frá á síðasta ári.   

Vilhjálmur fór yfir skýrslu stjórnar. Hann sagði frá rósaárinu 2017, m.t.t. veðurfars, óværu, og sagði að 
rósir hefðu vaxið vel og mikið á flestum stöðum.  

Félagsmönnum fækkaði aðeins á síðasta ári og fóru úr 350 niður í 326.  

Vilhjálmur fór yfir félagsstarfið og sagði að félagið hefði staðið fyrir ýmsum viðburðum á síðasta ári. 
Það hefðu verið tveir fræðslufundir auk aðalfundar með fræðsluerind, eitt námskeiði um klippingar, 
árleg rósainnkaup, tiltekt og klipping rósa í rósagarðinum í Laugardal, tvær ljósmyndasamkeppnir, 
garðaganga, val á tveimur rósum ársins (erlendri og innlendri) og send könnun til félagsmanna 
varðandi uppáhaldsrósir.  

Vilhjálmur sagði frá rósagörðum sem tengjast Rósaklúbbnum og eru það rósagarðurinn í Laugadal, 
rósasafnið í Höfðaskógi og nýja Norræna rósasafnið í Meltungu sem verður vígt sumarið 2018. 

Heimsþing rósaklúbbsfélaga og Norræna rósahelgin verða í Kaupmannahöfn í lok júní 2018 og sagði 
Vilhjálmur að 7 þátttakendur væru skráðir frá Íslandi. 

Í lokin velti Vilhjálmur upp spurningu um hvað félagsmenn vildu heyra eða sjá í félagsstarfinu. 

Umræður um skýrslu stjórnar: 

1. Fræðsla um rósarækt á mismunandi stöðum, t.d. við sjávarsíðuna, uppi í Breiðholti, o.fl. 
2. Rætt var um tölvupóst frá klúbbnum og sumir sögðust ekki fá póst. Kristinn ætlar að reyna að 

rekja hvers vegna póstur berst ekki til félagsmanna frá klúbbnum. 
3. Kristinn sagði frá að það yrði mögulega ljósmyndanámskeið í vor. 

Kosning stjórnar 

Í stjórn á síðasta ári voru Vilhjálmur Lúðvíksson, Eggert Aðalsteinsson, Ásta Þorleifsdóttir, Íris 
Vilbergsdóttir og Ingibjörg Magnúsdóttir. Íris og Ingibjörg eru í kjöri. Íris gefur kost á sér til 
áframhaldandi stjórnarsetu en Ingibjörg gefur ekki kost á sér áfram. Hulda Guðmundsdóttir gefur kost 
á sér til setu í stjórninni og voru Íris og Hulda kosnar í stjórnina til næstu tveggja ára. 



Eggert sleit aðalfundi og kynnti fyrirlesara kvöldsins. 

Kynningar 

Anna S. Sigurðardóttir kynnti rósir sem félagsmönnum stendur til boða að panta frá Leif Blomqvist og 
Rosenposten vorið 2018. 

Júlíana Gísladóttir kynnti skrið- og klifurrósir. 

Vilhjálmur Lúðvíksson kynnti Austinrósir sem taldar eru harðgerðar og eru þær í harðgerðisflokkum 
USDA 4 og 5. 

Eggert sleit fund um kl. 22:30 

 

  


